
Yajurvedaprokta Shiva Stuti

యజుర్వేదప్రోక్తా  శివస్తుతిః

(శివరహస్యాన్తర్గతే  ఉగ్రాఖ్యే )
యజుర్వేద ఉవాచ
అణోరణీయాన్మహతో మహీయా-

నాత్మా గుహాయాం నిహితోఽస్య జన్తోః ।
తమక్రతుం  పశ్యతి వీతశోకో
ధాతుః ప్రసాదాన్మహిమానమీశమ్  ॥౬౧॥
ఋతం సత్యం పరం బ్రహ్మ  పురుషం కృష్ణపిఙ్గలమ్   ।
ఊర్ధ్వరేతం  విరూపాక్షం విశ్వరూపం వదామ్యహమ్ ॥౬౨॥
హిరణ్యబాహుమీశానం హిరణ్యపతిమవ్యయమ్ ।
భస్మ ధృత్వా లలాటాదౌ భజధ్వం వృషభధ్వజమ్ ॥౬౩॥
అమ్బికాపతిమవ్యక్తముమాపతిమనామయమ్ ।
భస్మ ధృత్వా లలాటాదౌ భజధ్వం వృషభధ్వజమ్ ॥౬౪॥
రుద్రం  పశుపతి స్థాణుమాద్యన్తరహితం  శివమ్ ।
భస్మ ధృత్వా లలాటాదౌ భజధ్వం వృషభధ్వజమ్ ॥౬౫॥
అనన్తమప్రతీకారమపరావృత్తతేజసమ్  ।
భస్మ ధృత్వా లలాటాదౌ భజధ్వం వృషభధ్వజమ్ ॥౬౬॥
ఆనన్దమయమీశానమద్వైతం   నిష్కలం ప్రభుమ్  ।
భస్మ ధృత్వా లలాటాదౌ భజధ్వం వృషభధ్వజమ్ ॥౬౭॥
నిర్గుణం  నిర్మలం శుద్ధం  నిరవద్యం నిరఞ్జనమ్  ।
భస్మ ధృత్వా లలాటాదౌ భజధ్వం వృషభధ్వజమ్ ॥౬౮॥
శాన్తం ప్రసన్నవదనముమాసంశ్లిష్టవిగ్రహమ్     ।
భస్మ ధృత్వా లలాటాదౌ భజధ్వం వృషభధ్వజమ్ ॥౬౯॥
ఉగ్రం  భీమం భవం శర్వం భక్తసర్వప్రదం  హరమ్ ।

భస్మ ధృత్వా లలాటాదౌ భజధ్వం వృషభధ్వజమ్ ॥ ౭౦॥
మహేశం శఙ్కరం శమ్భుం శరణాగతవత్సలమ్ ।
భస్మ ధృత్వా లలాటాదౌ భజధ్వం వృషభధ్వజమ్ ॥ ౭౧॥
భగవన్తముమాకాన్తమనన్తమపరాజితమ్ ।
భస్మ ధృత్వా లలాటాదౌ భజధ్వం వృషభధ్వజమ్ ॥ ౭౨॥
విశ్వేశ్వరం మహాదేవం త్రియమ్బకమజం  శివమ్ ।
భస్మ ధృత్వా లలాటాదౌ భజధ్వం వృషభధ్వజమ్ ॥ ౭౩॥
త్రిపురాన్తకమారాధ్యమారాధకవరప్రదమ్   ।
భస్మ ధృత్వా లలాటాదౌ భజధ్వం వృషభధ్వజమ్ ॥ ౭౪॥
త్రికాగ్నికాలం  సాకరం నిరాకారం సుమఙ్గలమ్  ।
భస్మ ధృత్వా లలాటాదౌ భజధ్వం వృషభధ్వజమ్ ॥ ౭౫॥
కాలాగ్నిరుద్రం  కామారిం కాలకూటవిషాదనమ్ ।
భస్మ ధృత్వా లలాటాదౌ భజధ్వం వృషభధ్వజమ్ ॥ ౭౬॥
నీలకణ్ఠం  భస్మభూషం సర్వేశ్వరమకల్మషమ్ ।
భస్మ ధృత్వా లలాటాదౌ భజధ్వం వృషభధ్వజమ్ ॥ ౭౭॥
సదాశివ శివాకారం మహాదేవముమాపతిమ్ ।
భస్మ ధృత్వా లలాటాదౌ భజధ్వం వృషభధ్వజమ్ ॥ ౭౮॥
ఈశానం సర్వవిద్యానాం సర్వవిద్యాప్రదం  సదా ।
భస్మ ధృత్వా లలాటాదౌ భజధ్వం వృషభధ్వజమ్ ॥ ౭౯॥
ఈశ్వరం సర్వభూతానాం బ్రహ్మాధిపతిమక్షయమ్  ।
భస్మ ధృత్వా లలాటాదౌ భజధ్వం వృషభధ్వజమ్ ॥౮౦॥
బ్రహ్మణోఽధిపతిం  దేవ పరబ్రహ్మ  శివాత్మకమ్ ।
భస్మ ధృత్వా లలాటాదౌ భజధ్వం వృషభధ్వజమ్ ॥౮౧॥
విశ్వతశ్చక్షుషం దేవం విశ్వతోముఖమవ్యయమ్ ।
భస్మ ధృత్వా లలాటాదౌ భజధ్వం వృషభధ్వజమ్ ॥౮౨॥
విశ్వతో బాహుమవ్యక్తం విశ్వతః పాదమక్షరమ్ ।
భస్మ ధృత్వా లలాటాదౌ భజధ్వం వృషభధ్వజమ్ ॥౮౩॥

సమస్తహేతుమాశాస్యం సోమం సోమార్ధశేఖరమ్  ।
భస్మ ధృత్వా లలాటాదౌ భజధ్వం వృషభధ్వజమ్ ॥౮౪॥
భజధ్వం శ్రీమహాదేవం  చతుర్వర్గఫలప్రదమ్   ।
హరిం హరన్తం శ్రీరుద్రం   విశ్వస్యేశానమవ్యయమ్ ॥౮౫॥
భజధ్వం మునయో నిత్యం త్యక్త్వాన్యామరపూజనమ్ ।
భ్రమం  త్యక్త్వా భవన్తస్తు భవానీరమణం ప్రభుం  ॥౮౬॥
భగవన్తం భవారాతిం భజధ్వమభయప్రదమ్  ॥౮౭॥
॥ ఇతి శివరహస్యాన్తర్గతే  యజుర్వేదప్రోక్తా  శివస్తుతిః సమ్పూర్ణా ॥
-॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౨౨।౬౧-౮౭॥
- .. shrIshivarahasyam . ugrAkhyaH saptamAMshaH . adhyAyaH 22 . 61-87..

